
PER

FUNKSIONET, AUTORITETIN DHE PERGJEGJESITE E AVOKATIT TE
TATIMPAGUESVE, PROCEDURAT QE DO TE ZBATOHEN PREJ TI1J NE
MBROJTJE TE INTERESAVE TE TATIMPAGUESVE, SI DHE
PROCEDURAT QE DUHET TE NDIQEN NGA TATIMPAGUESIT, PER TE
PERFITUAR MBROJTJEN E TE DREJTAVE TE TYRE NGA AVOKATI |
TATIMPAGUESVE

Né mbéshtetje té nenit 102 pika 4 té Kushtetutés sé Republikés sé Shqipérisé dhe né
zbatim té nenit 105/2 té ligjit nr. 9920, daté 19.5.2008 “Pér procedurat tatimore né
Republikén e Shqipéris€”, t&€ ndryshuar, si dhe t&€ VKM nr.648, daté 28.07.2010 “Pér
Avokatin e Tatimpaguesve”, t€ ndryshuar, Ministri i Financave dhe Ekonomisé

UDHEZON:

Qéllimi i udhézimit

Ky udhézim ka pér géllim rregullimin e procedurave gé duhet té ndigen nga Avokati i
Tatimpaguesve dhe tatimpaguesit pér, zbatimin e nenit 105/2 té ligjit nr.9920, daté
19.5.2008 “Pér procedurat tatimore né Republikén e Shqipérisé”, té ndryshuar, dhe té
Vendimit nr.648 té Késhillit t€ Ministrave, daté 28.07.2010 “Pér Avokatin e
Tatimpaguesve”, t€ ndryshuar. Ai synon té rregullojé organizimin, funksionimin,
pérgjegjésité dhe procedurat gé duhet té zbatohen nga Drejtoria e Avokatit té
Tatimpaguesve né ofrimin e shérbimit ndaj taksapaguesve né mbrojtjen e té drejtave té
tyre né pérputhje me dispozitat e pércaktuara né legjislacionin tatimor. Gjithashtu, ky
udhézim pércakton dhe procedurat gé duhet té ndigen nga tatimpaguesit, me géllim
pérfitimin e shérbimit nga Avokati i Tatimpaguesve.

Rregullimet e pérshkruara né kété udhézim pér Avokatin e Tatimpaguesit, synojné té
japin, né ményré té garté e té detajuar, rolin, pérgjegjésité dhe kompetencat, si edhe
procedurat administrative pér t’u ndjekur nga Drejtoria ¢ Avokatit té Tatimpaguesit.



1. Misioni i Avokatit té Tatimpaguesit

1.1. Avokati i Tatimpaguesve ka pér mision té mbrojé interesat e tatimpaguesve né
marrédhéniet me organet tatimore. Ky mision realizohet kryesisht népérmjet
kompetencés sé tij pér té investiguar té gjitha kérkesat e tatimpaguesve, gé pérmbajné
probleme té administrimit té tatimeve, si vonesa administrative té paarsyeshme, gabime
té zyrtaréve tatimoré, gé nuk jané zgjidhur né ményrén e duhur pas paraqgitjes nga
tatimpaguesi, mosrespektimi i procedurave tatimore apo shkelje té procedurave tatimore
nga zyrtarét tatimoré. Ai ka té drejté té urdhérojé kryerjen e té gjitha verifikimeve apo
hetimeve né drejtorité rajonale tatimore dhe/ose drejtorité funksionale né Drejtoriné e
Pérgjithshme té Tatimeve, si dhe népérmjet kompetencave késhillimore tek autoritetet
kompetente pér zgjidhjen e problemeve té tatimpaguesve. Cdo vendim pér té ndérmarré
masat korrigjuese i takojné administratés tatimore dhe jo Avokatit té Tatimpaguesve.
Avokati | Tatimpaguesve, né rast se nuk gjen zgjidhje pér njé ¢éshtje té caktuar, gézon té
drejtén ta ngrejé nivelin e verifikimit dhe té investigimit deri né nivelin mé té larté té
drejtimit té administratés tatimore, qé éshté Drejtori i Pérgjithshém i Tatimeve.

1.2. Avokati i Tatimpaguesve, né ushtrimin e funksioneve dhe detyrave té tij éshté i
udhéhequr nga parimet e paanésisé, konfidencialitetit dhe profesionalizmit dhe e ushtron
veprimtariné né mbrojtje té té drejtave té tatimpaguesve.

1.3. Avokati i Tatimpaguesve promovon té drejtat e tatimpaguesve. Ai ka njé rol té
réndésishém né grumbullimin dhe né pérhapjen e informacionit, lidhur me t& drejtat e
tatimpaguesve dhe edukimin e tyre.

1.4. Avokati 1 Tatimpaguesve siguron njé€ informacion nga rastet e trajtuara, bén analiza
pérgjithésuese dhe ua prezanton ato hallkave administrative pérkatése, duke propozuar
dhe rrugét pér zgjidhjen e problemeve dhe pérmirésimin e procedurave.

2. Organizimi i Avokatit té Tatimpaguesit

2.1. Avokati i Tatimpaguesve éshté strukturé e pavarur né vendimmarrje né pérbérje té
ministrisé pérgjegjése pér financat. Funksionimi i strukturés sé Avokatit té
Tatimpaguesve éshté i organizuar né nivel drejtorie, né varési té Drejtorit té Pérgjithshém
té Politikave Makroekonomike dhe Céshtjeve fiskale. Gjithashtu, ai raporton dhe
informon mbi veprimtariné e tij dhe pérpara Sekretarit té Pérgjithshém té ministrisé
pérgjegjése pér financat.

2.2. Avokati i Tatimpaguesve emérohet sipas dispozitave té legjislacionit pér népunésin
civil. Ai raporton drejtpérdrejt pérpara Drejtorit té Pérgjithshém né varési té té cilit éshté
nga ana funksionale, Sekretarit té Pérgjithshém dhe ministrit pérgjegjés pér financat dhe
funksionon né cilésiné e pérfagésuesit direkt té tyre, né marrédhéniet me administratén
tatimore dhe me publikun. Ashtu si Sekretari i Pérgjithshém apo ministri pérgjegjés pér
financat, ai gézon autoritetin unik pér t’u marré drejtpérdrejt me drejtuesit dhe punonjésit
né té gjitha funksionet e té gjitha niveleve té administratés tatimore, kur njé gjé e tillé
éshté e pérshtatshme. Pér té nxitur pérgjegjshméringé, éshté mé miré gé shumica e



veprimeve té fillojné nga drejtuesit, edhe pse né té miré té shpejtésisé, njé gjé e tillé nuk
do té jeté gjithmoné e pérshtatshme.

2.3.Marrédhéniet e punés pér personelin e stafit né varési té Avokatit té Tatimpaguesit
rregullohen, né pérputhje me dispozitat e legjislacionit pér shérbimin civil.

2.4. Avokati i Tatimpaguesve mund té jeté cdo person qé plotéson kéto kushte:
a) té keté njohuri té mjaftueshme pér sistemin tatimor né Shqipéri;

b) té keté eksperiencé puné né administratén tatimore dhe/ose né pozicione pune qé
mbulojné funksione politikbérése, rregullatore apo céshtje juridike té administratés
tatimore né ministriné pérgjegjése pér financat;

C) té shquhet pér aftési profesionale dhe figuré té pastér etiko-morale;

d) té keté aftési té forta ndérpersonale komunikimi.

3. Funksionet, autoriteti dhe detyrat e Avokatit té Tatimpaguesit

3.1 Avokati i Tatimpaguesve ka kéto funksione:

a) evidenton, klasifikon dhe trajton me drejtési ¢cdo ankesé té marré nga tatimpaguesit;

b) bashképunon me Drejtoriné e Pérgjithshme té Tatimeve (DPT), si dhe drejtoriné e
shérbimit té tatimpaguesve prané DPT, pér té promovuar rolin e Avokatit té
Tatimpaguesit né mbrojtjen e té drejtave té tatimpaguesit;

c) bashképunon me Drejtoriné e Auditimit né ministriné pérgjegjése pér financat, si dhe
me DPT-né dhe drejtorité e saj rajonale tatimore, pér té garantuar gé tatimpaguesit té
trajtohen apo do té trajtohen né pérputhje me dispozitat ligjore dhe se té drejtat e tyre
mbrohen dhe respektohen né ményrén e duhur nga punonjésit e administratés tatimore,
né pérputhje me Kodin e Etikés;

¢) ndjek dhe trajton me korrektési ¢do rast individual dhe bén mbylljen e arkivimin e tyre,
vetém pasi ankesat té jené trajtuar e zgjidhur né pérputhje me legjislacionin tatimor,
dispozitat e Kodit té Etikés dhe aktet nénligjore té dala né zbatim té ligjit pér procedurat
tatimore;

d)bashképunon me strukturat pérkatése té varésisé né DPT, si té shérbimit té
tatimpaguesve, té trajnimit dhe té burimeve njerézore, me qéllim qé nga pérfundimet e
nxjerrangarastet e veganta né té gjitha drejtorité rajonale tatimore apo drejtorité operative
né DPT, té garantohet mospérséritja e gabimeve;

dh) bén propozime né strukturat drejtuese té drejtorive rajonale tatimore dhe DPT pér
fillimin e procedimit disiplinor dhe marrjen e masave administrative ndaj punonjésve té
administratés tatimore, té cilét kané shkelur dispozitat e Kodit té Etikés;

e) i referon raste té vecanta DPT-sé, konkretisht Drejtorisé sé Investigimit té Brendshém
ose Drejtorisé sé Hetimit Tatimor, nése informacioni apo dokumentacioni i nxjerré
tregojné se rasti né fjalé kérkon nisjen e procesit té hetimit administrativ ose dhe penal



ndaj personit apo personave pérgjegjés, qé me veprimet apo mosveprimet e tyre kané
shkelur té drejtat e tatimpaguesit;

€) i rekomandon Drejtorit té Pérgjithshém té Tatimeve propozime pér pérmirésime né
proceset e punés dhe né procedurat tatimore, si dhe lidhur me dispozitat e Kodit té Etikeés,
me synim pérmirésimin e shérbimeve ndaj tatimpaguesve, reduktimin e barrés
administrative dhe lehtésimin e procedurave pér tatimpaguesit né pérmbushje té
detyrimeve tatimore.

) nxjerr rekomandime me karakter té pérgjithshém né lidhje me ¢éshtjet e identifikuara
gjaté ushtrimit té funksioneve té tij dhe i pérdor ato si bazé pér té béré propozime pér
ndryshimin e legjislacionit pérkatés;

g) nxjerr rekomandime me shkrim drejtuar Drejtorisé sé Apelimit Tatimor ose Komisionit
pér Shqyrtimin e Apelimeve Tatimore dhe/ose i1 paraget kéto rekomandime né seancat
dégjimore administrative té mbajtura nga Drejtoria e Apelimit Tatimor ose Komisioni pér
Shqyrtimin e Apelimeve Tatimore;

gj) kryen monitorime periodike, pér té verifikuar me ané té sondazheve pérmbushjen e
procesit té informimit dhe té shérbimit ndaj tatimpaguesve, né pérputhje me dispozitat
ligjore, rregullat dhe rregulloret e miratuara.

3.2 Drejtoria e Avokatit té Tatimpaguesve ka si funksion parésor sigurimin e njé
informacioni eficent dhe prezantimin né hallkat administrative pérkatése té problemeve e
té shgetésimeve té tatimpaguesve, né pérmbushjen e detyrimeve tatimore dhe té
procedurave pérkatése administrative, si dhe garantimin e plotésimit té té drejtave té
tatimpaguesve nga administrata tatimore.

3.3 Avokati i Tatimpaguesve gézon té drejtén e njohjes dhe marrjes me shkrim nga
strukturat e administratés tatimore té ¢do informacioni té pérgjithshém apo té vecanté pér
njé tatimpagues apo njé grup tatimpaguesish, né ¢do fazé té procesit administrativ té nisur
prej tij. Ai mund té kérkojé informacion prané ¢do strukture té administratés tatimore,
pérfshiré Drejtoriné e Hetimit Tatimor, pér aq sa nuk cenohen interesat e hetimit tatimor,
si¢ pércaktohet né dispozitat ligjore né fuqi pér kété géllim. Avokati i Tatimpaguesve
gézon té drejtén e njohjes dhe marrjes se informacionit edhe nga strukturat pérkatése té
shqyrtimit administrativ tatimor né Ministriné e Financave.

3.4 Avokati i Tatimpaguesve, né bazé té kérkesés se tatimpaguesit, ka t€ drejté t’i
rekomandojé Drejtorit té Pérgjithshém té Tatimeve nxjerrjen e vendimeve teknike, né
pérputhje me pércaktimet e nenit 10 té ligjit pér procedurat tatimore. Drejtori i
Pérgjithshém 1 Tatimeve né cdo rast i kthen pérgjigje té arsyetuar Avokatit té
Tatimpaguesve, pér marrjen parasysh ose jo té rekomandimit brenda njé afati 30-ditor.

3.5 Avokati i Tatimpaguesve nuk éshté i autorizuar té hetojé apo té ndérhyjé né rastet, pér
té cilat tatimpaguesi éshté hetuar nga Hrejtoria e Hetimit Tatimor apo nga Drejtoria e
Investigimit t€ Brendshém. Avokati i Tatimpaguesve nuk autorizohet té investigojé apo
té ndérhyjé né procesin e pércaktimit té detyrimit tatimor apo pér raste, té cilat jané né
proces.



3.6 Avokati i Tatimpaguesve éshté i autorizuar té hetojé dhe té ndérhyjé, nése procesi i
vlerésimit té detyrimeve tatimore apo procesi i apelimit nuk kryhet né pérputhje me
procedurat e vendosura né ligj apo né dispozitat pérkatése nénligjore. Né c¢do rast, ky
autorizim kufizohet me té drejtén e sigurimit té respektimit té procedurave dhe jo né
vendimet lidhur me shumat e vlerésuara té detyrimeve tatimore apo né vendimin e marré
pér apelimin.

3.7 Autoriteti i Avokatit té Tatimpaguesve

3.7.1. Avokati i Tatimpaguesit éshté njé garanci shtesé pér mbrojtjen e sigurimin e té
drejtave dhe interesave té ligjshém t€ tatimpaguesve nga ana e administratés tatimore.

3.7.2. Avokati i Tatimpaguesve monitoron procedurat administrative né veprimtariné
tatimore dhe heton pretendimet pér veprime té papérshtatshme ose mungesén e veprimeve
nga autoritetet tatimore, né bazé té ankesave té paragitura ose me iniciativén e tij.

3.7.3. Avokati i Tatimpaguesve kryen detyra gé lidhen me mbrojtjen e tatimpaguesve nga
veprime té papérshtatshme té autoriteteve tatimore ose mosveprimi i atyre, si rezultat i té
cilave preken e cenohen té drejtat dhe interesat e ligjshme té tatimpaguesve.

3.7.4. Avokati i Tatimpaguesve ndjek me pérgjegjési e pérkushtim ¢do rast t&€ mbérritur
né adreseé té tij dhe synon marréveshje me administratén tatimore, pérkatésisht drejtorité
rajonale ose drejtorité funksionale né Drejtoriné e Pérgjithshme té Tatimeve, masat qé
duhen marré dhe procedurat gé duhet té ndigen pér zgjidhjen e rasteve té paragitura.

3.7.5. Avokati i Tatimpaguesve monitoron dhe heton vetém procedurén e pércaktuar né
ligj apo akte nénligjore dhe nuk ka kompetencé té shqyrtojé raste qé kané té béjné me
pércaktimin e detyrimit tatimor apo raste g€ jan€ né proces apelimi.

3.7.6 Avokati i Tatimpaguesve nuk éshté i autorizuar té shqyrtojé ¢éshtje gé jané subjekt
I juridiksionit té drejtorive té investigimit té brendshém dhe té hetimit tatimor, por mund
té bashképunojé me kéto struktura, né rast se vihet né dijeni té rasteve gé jané objekt i
punés sé tyre. Né kéto raste, Avokati i Tatimpaguesve mund té marré informacion pér aq
sa nuk cénohen interesat e hetimit.

3.7.7. Avokati i Tatimpaguesve nuk éshté hallké e rishikimit administrativ tatimor dhe as
nuk e zévendéson até. Té kontaktosh Avokatin e Tatimpaguesit pér asistencé nuk e
pezullon afatin kohor, brenda té cilit mund té paragitet njé apelim. Né rast konstatimi té
shkeljeve té té drejtave té tatimpaguesve nga ana e administratés tatimore lidhur me
zbatimin e afateve dhe procedurat, gé u pengojné, vonojné apo mohojné té drejtén e
apelimit, Avokati i Tatimpaguesve, pasi konstaton rastin pas ankimit té tatimpaguesit, ka
autoritetin té kérkojé rivendosjen né afat, né pérputhje me dispozitat e pércaktuara pér
kété géllim né Kodin civil dhe Kodin e Procedurés Civile t& Republikés sé Shqipérisé.

3.7.8. Avokati i Tatimpaguesve nuk ka té drejté té shprehet né lidhje me themelin e njé
céshtjeje administrative tatimore, pérvecse pér proceduré, e cila éshté né proces hetimi
apo apelimi e pér rrjedhojé do té pérfundojé me njé vlerésim tatimor apo vendim nga
Drejtoria e Apelimit Tatimor.



3.7.9. Né marrédhéniet me tatimpaguesit dhe né mbrojtje té té drejtave té tyre, né zbatim
té legjislacionit tatimor dhe pér mé shumé transparencé dhe pérgjegjshméri nga ana e
organit tatimor, Avokati i Tatimpaguesve monitoron procedurat e ndjekura nga
administrata tatimore né procesin e administrimit tatimor dhe marrédhénies sé
administratés tatimore me tatimpaguesit.

3.7.10. Avokati i Tatimpaguesve merr pjesé, éshté i ftuar dhe éshté aktiv né té gjitha
diskutimet pér ndryshimet né proceset e punés dhe procedurat e deklarimit, vlerésimit,
mbledhjes, kontrollit dhe investigimit tatimor dhe pérfagéson né kéto takime interesat e
tatimpaguesve. Strukturat drejtuese té administratés tatimore duhet ta pérfshijné até si
pjesémarrés né diskutimet/takimet/analizat qé kané té béjné me politikat, nismat e reja
dhe prioritetet e zhvillimit té programit t&¢ menaxhimit té té ardhurave tatimore.

3.7.11. Avokati i Tatimpaguesve merr pjesé edhe né forumet dhe organizimet e biznesit
pér céshtje qé lidhen me aspektet e administrimit tatimor, madje edhe duhet té iniciojé
takime me bizneset pér diskutimin e situatave té cilat kané té béjné me probleme té
procedurave té administrimit té tatimeve.

3.7.212. Avokati i Tatimpaguesve gézon liri té ploté e té menjéhershme tek informacioni
dhe dokumentacioni i disponuar dhe administruar nga administrata tatimore né té gjitha
nivelet, pér ¢éshtjet gé ai ka nisur hetimin administrativ.

3.7.13. Avokati i Tatimpaguesve ka autoritet té kérkojé informacion dhe sgarime nga té
gjithé punonjésit e administratés tatimore, kur informacioni i kérkuar lidhet me njé céshtje
té caktuar dhe pér té cilén éshté nisur njé hetim administrativ prej tij.

3.7.14. Avokati i Tatimpaguesve ka autoritetin t& urdhérojé:

a) Urdhri i ¢éshtjes: drejtorité rajonale tatimore pér kryerjen e verifikimeve dhe hetimeve,
lidhur me ankesa té vecanta qé i paragiten Avokatit t¢ Tatimpaguesit. Brenda 30 ditéve,
drejtori rajonal tatimor duhet té informojé Avokatin e Tatimpaguesve se ai e ka zgjidhur
problemin ose t’i kérkojé Avokatit gé té bjeré dakord se provat e disponueshme tregojné
se kérkesa e tatimpaguesit pér t’u ¢liruar nga hetimi, éshté pa vend.

b) Urdhri i procedurés: drejtorité funksionale né Drejtoriné e Pérgjithshme t€ Tatimeve
duhet té shqyrtojné procedurat ekzistuese, té cilat mund té jené duke shkaktuar probleme
té pajustifikueshme pér tatimpaguesit. Brenda 30 ditéve, drejtorét funksionalé duhet té
informojné Avokatin, nése ata e kané ndryshuar procedurén ose t’i kérkojné atij té bjeré
dakord se ndryshimi nuk éshté i nevojshém.

) Né té dyja rastet kéto urdhra nuk pezullojné procedurat e shqyrtimit nga ana e drejtorive
rajonale apo drejtorive funksionale té Drejtorisé sé Pérgjithshme té Tatimeve, pér ¢éshtjet
gé jané objekt i ankimit, kérkesés apo njoftimit dhe as procedurén e ekzekutimit té akteve
gé kané dalé nga administrata tatimore pér ato ¢éshtje.

3.7.15. Shkresat (urdhrat), opinionet dhe rekomandimet e nxjerra nga Avokati i
Tatimpaguesve, duhet té trajtohen me pérgjegjési nga hallkat pérkatése té administratés
tatimore dhe té gjejné pérgjigje.



3.7.16. Né rast se Avokati i Tatimpaguesve dhe njé drejtor rajonal ose funksional nuk
bien dakord pér zgjidhjen e njé problemi ose pér ndryshimin e njé procedure, atéheré
Avokati, si pérfagésues i ministrisé pérgjegjése pér financat, duhet ta udhézojé drejtorin
rajonal qé t’ia referojé ¢éshtjen zévendésdrejtorit té pérgjithshém té tatimeve pér shqyrtim
dhe rishikim. Zévendésdrejtori i pérgjithshém duhet té konsultohet fillimisht me Avokatin
dhe mé pas duhet t’i pérgjigjet atij brenda shtaté ditéve pune, lidhur me vendimin e tij.

3.7.17. Nése zévendésdrejtori i pérgjithshém dhe Avokati i Tatimpaguesve nuk bien
dakord pér sa i pérket njé ankese pér njé ¢éshtje tatimore apo procedurale, Avokati do té
Jeté pérgjegjés qé té planifikojé njé takim pér diskutimin dhe shqyrtimin e ¢éshtjes me
Drejtorin e Pérgjithshém té Tatimeve, i cili merr vendimin pérfundimtar. Asnjé nga palét
nuk duhet té takohet me Drejtorin e Pérgjithshém né vecanti pér té diskutuar pozicionin
e tyre, kur pala tjetér mungon.

3.7.18. Avokati i Tatimpaguesve bén analizimin e rasteve dhe rekomandon aplikimin e
procedurave té unifikuara pér aspekte té caktuara té administrimit tatimor me géllim
parandalimin e praktikave té kundérshtuara nga tatimpaguesit.

3.7.19. Sipas ligjit, Avokati i Tatimpaguesve ka té drejté té propozojé masa disiplinore
pér punonjésit e administratés tatimore gé, nga analizimi i rasteve té procesuara prej tij,
rezulton se kané kryer veprime me dashje pér té démtuar njé tatimpagues apo té shkelin
ligjin ose procedurat. Por, para se ta kryejé két€ gj€, Avokati i Tatimpaguesve duhet t’i
paragesé provat dhe faktet e konstatuara prej tijpérpara Drejtorit té Pérgjithshém té
Tatimeve, si eprori mé i larté drejtues dhe ta inkurajojé até gé té ndérmarré veprimet e
nevojshme.

3.7.20. Avokati i Tatimpaguesve ka kompetencé té rekomandojé masa korrigjuese dhe po
té jeté rasti, edhe ndryshime né legjislacionin tatimor apo Kodin e Etikés sé Administratés
Tatimore.

3.7.21. Kur gjaté procesit té hetimit administrativ té nisur nga Avokati i Tatimpaguesve
pér céshtje té vecanta, Avokatit té Tatimpaguesit nuk i jepet informacioni i kérkuar nga
individé té vecanté apo autoriteti tatimor té cilit i éshté drejtuar, apo nuk i vihet né
dispozicion dokumentacioni i nevojshém pér shgyrtimin e provave dhe té fakteve qé
lidhen me céshtjen e nisur, Avokati i Tatimpaguesve ka té drejtén té propozojé menjéheré
fillimin e procedurés disiplinore ndaj personit apo personave pengues. Kur njé veprim i
tillé pengues nga individé té vecanté pérbén vepér penale, ai mund té kérkojé edhe fillimin
e procedimit penal pér pengim té hetimit administrativ.

4. Rregullat dhe procedurat pér shqyrtimin e ¢éshtjeve

4.1. Cdo tatimpagues, grup tatimpaguesish, shogata apo institucione gé mbrojné interesat
e tatimpaguesve, pretendojné pér shkelje té té drejtave dhe té interesave té té ligjshme,
gofshin kéto individuale apo té pérbashkéta té tatimpaguesit apo tatimpaguesve, me
veprime té paligjshme apo té parregullta té administratés tatimore gendrore ose me
mosveprime té saj, kané té drejté té ankohen ose té njoftojné Avokatin e Tatimpaguesve



dhe té kérkojné ndérhyrjen e tij pér rregullimin e situatés, né lidhje me njé té drejté té
shkelur apo té mohuar.

4.2. Pér ankesat, kérkesat dhe njoftimet drejtuar Avokatit t€ Tatimpaguesit nuk kérkohet
ndonjé formé apo format i caktuar. Ato duhet té shprehin garté objektin e ankimit ose té
kérkesés. Nése disponohen, dokumente, fakte dhe prova, té cilat mendohet se mbéshtesin
objektin e ankimimit, ato duhet t’i bashkéngjiten ankesés sé drejtuar Avokatit té
Tatimpaguesve.

4.3. E drejta pér t’u ankuar te Avokati i Tatimpaguesve lind vetém pasi té jeté konsumuar
njé heré me shkrim e drejta pér t’u ankuar te drejtoria rajonale pérkatése apo drejtorité
funksionale brenda Drejtorisé sé Pérgjithshme té Tatimeve, té cilat kané nén juridiksion
shqyrtimin/administrimin e procedurés sé kontestuar nga ankimuesi.

4.4. Nése tatimpaguesi ankues/kérkues nuk ka marré pérgjigje apo zgjidhje nga hallka e
paré brenda 30 ditéve nga dita e depozitimit t€ shkres€s kérkuese, mund t’1 kérkoj€ apo
té njoftojé me shkrim Avokatin e Tatimpaguesve, né lidhje me procedurén té cilén
konteston dhe pretendon gé shkel té drejtat apo interesat e tij. Dita e depozitimit té
kérkesés né organin tatimor do té konsiderohet:

a) Dita e dhjeté pas nisjes sé kérkesés me rrugé postare, duke filluar nga dita e dorézimit
té saj né zyrén e shérbimit postar;

b) Dita e konfirmimit t€ marrjes dorazi té kérkesés nga zyra e protokollit pérkatés né
drejtoriné rajonale tatimore apo Drejtorisé sé Pérgjithshme té Tatimeve, kur kérkesa
dorézohet dorazi nga tatimpaguesi apo grupi i tatimpaguesve;

c) Dita e dérgimit té kérkesés me posté eleptronike (email), né rast se kérkesa dérkohet
né rrugé elektronike. Né kété rast, kérkesa duhet té niset né adresén elektronike pérkatése
té kontakteve, té njoftuar né fagen zyrtare té Drejtorisé sé Pérgjithshme té Tatimeve apo
té drejtorisé rajonale tatimore.

4.5. Avokati i Tatimpaguesve, pasi i mbérrin ankesa, kérkesa apo njoftimi pér njé shkelje
apo proceduré té kontestuar, e protokollon até né njé regjistér té vecanté té administruar
nga Drejtoria e Avokatit té Tatimpaguesve.

4.6. Regjistrimi i vecanté i shkresave té mbérritura né adresé té Avokatit té
Tatimpaguesve béhet me qéllim té lehtésimit té procedurave té€ mbérritjes sé ankesave
apo njoftimeve, si edhe me géllim analizimin e rasteve té njoftuara né até drejtori.

4.7. Shkresat e procesuara nga Drejtoria e Avokatit té Tatimpaguesve firmosen nga
Avokati i Tatimpaguesve dhe mbajné vulén e Drejtorisé sé Avokatit té Tatimpaguesit, ku
ve¢ shénimit té termit t& ministrisé pérgjegjése pér financat, vendoset dhe shénimi
“Avokati i Tatimpaguesve”.

Vula e Drejtorisé sé Avokatit té Tatimpaguesve pérdoret vetém pér korespondencén
shkresore té késaj drejtorie me tatimpaguesit, Drejtoriné e Pérgjithshme té Tatimeve dhe
organeve tatimore, si dhe me institucione apo organe géndrore, kur korespondenca
shkresore lidhet vetém me zbatimin e detyrave té késaj drejtorie.



4.8. Pasi njihet me ankesén, kérkesén apo njoftimin pér njé shkelje, Avokati i
Tatimpaguesve vendos:

a) té pranojé céshtjen pér shqyrtim;
b) té mos pranojé ¢éshtjen pér shqyrtim.

4.9. Né rast té mosfillimit t€ shqyrtimit té njé céshtjeje nga ana e Avokatit té
Tatimpaguesit pér njé nga arsyet qé€ e pérligjin mosfillimin, ky vendim duhet t’i njoftohet
kérkuesit sé bashku me arsyen brenda 5 (pesé) ditéve nga regjistrimi i ¢éshtjes. Nése gjaté
shqyrtimit té ankesés, vérehet se ¢éshtja nuk mund té shqyrtohet pér shkak té mos
shogérimit me dokumenta, prova apo fakte, té cilat béhen té ditura né ankesén drejtuar
Avokatit té Tatimpaguesve, por gé nuk i jané té bashéngjitura ankesés, né shkresén e
mospranimit té ankesés, Avokati i Tatimpaguesve i kérkon ankimuesit té plotésojé
ankesén e tij edhe me kéto prova apo fakte, gé pretendohet se jané, me géllim rimarrjen
né shgyrtim té ankesés.

Pér pérshpejtimin e rishqyrtimit té ankesés, njé komunikim i tillé mund té béhet edhe né
rrugé elektronike apo dhe telefonike, nése ankimuesi ka dhéné edhe adresé kontakti né
ankimimin e tij.

Vetém kur ¢éshtja e ankimuar nuk pérbén objekt shqyrtimi nga Avokati i Tatimpaguesve,
vendimi pér refuzimin béhet me shkrim, ku sgarohet edhe arésyeja, apo argumetet se
pérse ¢éshtja nuk mund té shqyrtohet nga Avokati i Tatimpaguesve. Kjo nuk e pengon
Avokatin e Tatimpagueseve, kur é&shté e mundur, né pérgjigjen e tij té japé dhe
rekomandime lidhur me procedimin e métejshém nga ankimuesi pér té kérkuar zgjidhjen
e Géshtjes sé ngritur prej tij.

Vendimi i Avokatit pér mosfillimin e ¢éshtjes nuk apelohet, por mund t’i drejtohet njé
drejtuesi mé té larté pér t’u rishikuar.

4.10. Avokati i Tatimpaguesve e fillon procedurén e shqyrtimit té ¢céshtjes kur véren ose
dyshon se ka ndodhur njé shkelje e sé drejtés, né bazé té ankesés apo té kérkesés sé
personit té interesuar ose té démtuar.

Avokati i Tatimpaguesve ka autoritetin té nisé me vetéinisiativé njé céshtje , pér raste té
veganta kur ato béhen publike, apo kur vihet né dijeni se ka ndodhur njé shkelje, e cila
éshté né objektin e punés sé tij.

4.11. Né rast té plotésimit té kushteve pér pranimin e ankesés apo kérkesés, Avokati i
Tatimpaguesve njofton té interesuarit, duke u kthyer pérgjigje me shkrim, me e-mail apo
telefon, brenda 10 ditéve nga dita e regjistrimit té ankesés, kérkesés ose njoftimit dhe,
sipas rastit, e njofton tatimpaguesin se ka nisur njé proceduré hetimore qé mund té zgjasé
mé shumé.

Nése e gjykon té nevojshme, Avokati i Tatimpaguesve mund ta thérrasé ankimuesin né
takim, pér té dégjuar pretendimet e tij, si dhe pér té kérkuar mé tepér shpjegime lidhur me
céshtjen pér té cilén ankimohet. Né rast té tillé mbahen shénimet pérkatése, té cilat
pérfshihen né dosjen e hapur pér shqyrtimin e c¢éshtjes sé ankimuar. Né shénimet



pérkatése shénohet data dhe ora, kur éshté zhvilluar takimi me ankimuesin. Né kété rast,
tatimpaguesi mund té thirret pér t’u dégjuar né ¢do periudhé kohore brenda shqyrtimit té
céshtjes sé ankimuar prej tij. Nése éshté e nevojshme, tatimpaguesi mund té thirret pérséri
pér té déshmuar pretendimet e tij lidhur me ¢éshtjen né shqyrtim, pérpara afatit t€ marrjes
sé vendimit nga Avokati i Tatimpaguesve pér té mbyllur hetimin administrativ dhe
mbylljes sé dosjes.

4.12. Né rastet kur ankesa apo kérkesa kérkon zhvillimin e njé verifikimi apo hetimi nga
njé drejtori tatimore rajonale, Avokati i Tatimpaguesve, jo mé voné se 15 dité nga data e
regjistrimit té ankesés, i dérgon drejtorisé pérkatése rajonale tatimore njé shkresé (urdhér
pér rishikim praktike), né té cilén jepen té dhéna té sakta identifikuese té ankimuesit,
pérfshiré problemet qé duhet té verifikohen apo zgjidhen, duke véné dhe afate konkrete
pér kryerjen e verifikimeve apo zgjidhjen e problemeve. “Urdhri pér rishikimin e njé
praktike”, i 1€shuar nga Avokati i Tatimpaguesve pér drejtorin€ rajonale tatimore
pérkatése, do t€ keté formén sipas modelit nr.1, bashkéngjitur. Avokati i Tatimpaguesve
vendos nése duhet t’i bashkéngjisé ose jo “Urdhrit pér rishikimin e njé praktike”, kopje
té ankesés apo dokumentacionit shtesé€ t€ paraqitur nga ankimuesi.

4.13. Drejtoria rajonale tatimore duhet té kryejé hetimet e nevojshme dhe té njoftojé me
shkrim Drejtoriné e Avokatit t€ Tatimpaguesit, jo mé voné se 30 dité nga data e marrjes
sé shkresés (urdhrit) nga Drejtoria e Avokatit té€ Tatimpaguesit. Né pérgjigjen me shkrim,
drejtoria rajonale tatimore duhet té shprehé géndrimin e saj lidhur me zgjidhjen ose jo té
rastit té ankimuar, duke dhéné dhe argumenta, si dhe, nése shihet e nevojshme, té
shogéruar me dokumentacion provues mbi géndrimin e saj, kur nuk nuk éshté dakord me
pretendimin mbi ankimimin e tatimpaguesit, apo kur nuk jepet dot zgjidhje prej saj.

4.14. N¢ rast se Avokati 1 Tatimpaguesve dhe njé drejtor rajonal nuk bien dakord pér
zgjidhjen e duhur t€ njé “Urdhri rishikimi praktike”, Avokati 1 Tatimpaguesve dhe drejtori
rajonal do t’ia paragesin rastin zévendésdrejtorit t€ pérgjithshém g€ mbulon drejtoring
rajonale né fjalé.

Zévendésdrejtorit té pérgjithshém i vihen né dispozicion shkresérisht, pérve¢ ankesés sé
tatimpaguesit edhe té gjitha provat, faktet dhe dokumentat e mbledhura, mbi té cilat
shkrehen géndrimet e Avokatit té Tatimpaguesve dhe drejtuesit té drejtorisé rajonale
pérkatése.

4.15. N@ rast se Avokati i Tatimpaguesve dhe zévendésdrejtori i pérgjithshém territorial
pérkatés nuk bien dakord pér zgjidhjen e duhur t€ njé “Urdhri rishikimi praktike”, rasti i
paragqitet Drejtorit t& Pérgjithshém t&é Tatimeve, sébashku me té gjitha provat, faktet dhe
géndrimet gjaté shqyrtimit té rastit té ankimuar. Avokati i Tatimpaguesve, né varési té
fakteve, provave dhe géndrimit té tij, mund té shprehé edhe rekomandimet e veta lidhur
me gjetjet dhe zgjidhjen e ¢éshtjes.

Drejtori i Pérgjithshém i Tatimeve, pasi shqyrton c¢éshtjen e ankimuar, si dhe
dokumentacionin shoqgérues, si dhe géndrimin e shprehur nga Avokati i Tatimpaguesve,
Zévendésdrejtori i pérgjithshém dhe drejtoria rajonale tatimore, shprehet zyrtarisht me
géndrimin e tij mbi ankesén a tatimpaguesit.



Qéndrimi i Drejtorit té Pérgjithshém té Tatimeve i béhet i ditur zyrtarisht tatimpaguesit
gé ka béré ankesén, brenda 15 ditéve nga marrja e pérgjigjes zyrtare. Né rast se ¢éshtja e
ankimuar nuk merr zgjidhje nga adimintrata tatimore, por pér zgjidhjen e saj éshté e
nevojshme shqyrtimi né rrugé gjyqgésore, Avokati i Tatimpaguesve i rekomandon
tatimpaguesit t€ ndjeké rrugén e zgjidhjes népérmjet ankimimit né gjykatén
administrative.

4.16. N¢ rastet kur njé ankesé€ lidhet me njé proceduré tatimore q€ duhet té trajtohet nga
njé drejtori funksionale né Drejtoriné e Pérgjithshme té Tatimeve, Avokati i
Tatimpaguesve pérgatit njé shkres€ (urdhér rishikimi procedural) q€ i drejtohet drejtorisé
pérkatése funksionale né€ Drejtorin€ e Pérgjithshme té Tatimeve. Urdhri 1 rishikimit
procedural do té hartohet sipas modelit nr.2 bashkéngjitur.

4.17. Drejtoria funksionale pérkatése né Drejtoriné e Pérgjithshme té Tatimeve duhet t’i
pérgjigjet Avokatit t€ Tatimpaguesit brenda 15 ditéve nga data e marrjes s€ urdhrit pér
rishikim procedural.

4.18. Nése Avokati i Tatimpaguesve dhe njé drejtor funksional né DPT nuk bien dakord
pér zgjidhjen e duhur té€ njé “Urdhri pér rishikim t€ njé procedure”, Avokati i
Tatimpaguesve dhe drejtori funksional do t’ia paraqesin rastin zévendésdrejtorit té
pérgjithshém g€ mbulon drejtoriné funksionale pérkatése.

Zévendésdrejtorit té pérgjithshém i vihen né dispozicion shkresérisht, pérve¢ ankesés sé
tatimpaguesit edhe té gjitha provat, faktet dhe dokumentat e mbledhura, mbi té cilat
shkrehen géndrimet e Avokatit té Tatimpaguesve dhe té drejtorisé pérkatése né DPT.

4.19. Né rast se Avokati 1 Tatimpaguesve dhe zévendésdrejtori 1 pérgjithshém funksional
nuk bien dakord pér zgjidhjen e duhur té njé “Urdhri pér rishikim procedure”, rasti i
paraqitet Drejtorit t€ Pérgjithshém t€ Tatimeve, sébashku me té gjitha provat, faktet dhe
géndrimet gjaté shqyrtimit té rastit té ankimuar. Avokati i Tatimpaguesve, né varési té
fakteve, provave dhe géndrimit té tij, mund té shprehé edhe rekomandimet e veta lidhur
me gjetjet dhe zgjidhjen e ¢éshtjes.

Drejtori i Pérgjithshém i Tatimeve, pasi shqyrton céshtjen e ankimuar, si dhe
dokumentacionin shoqérues, si dhe géndrimin e shprehur nga Avokati i Tatimpaguesve,
Z&vendésdrejtori i pérgjithshém dhe drejtoria pérkatése né DPT, shprehet zyrtarisht me
géndrimin e tij mbi ankesén a tatimpaguesit.

Qéndrimi i Drejtorit té Pérgjithshém i béhet i ditur zyrtarisht tatimpaguesit gé ka béré
ankesén, brenda 15 ditéve nga marrja e pérgjigjes zyrtare. Né rast se ¢éshtja e ankimuar
nuk merr zgjidhje nga adimintrata tatimore, por pér zgjidhjen e saj éshté e nevojshme
shqyrtimi né rrugé gjyqgésore, Avokati i Tatimpaguesve i rekomandon tatimpaguesit té
ndjeké rrugén e zgjidhjes népérmjet ankimimit né gjykatén administrative.

4.20. Avokati i Tatimpaguesve duhet té ruajé konfidencialitetin pér informacionin e
dhéné nga ankimuesi, duke mos e paragitur até té ploté te drejtoria rajonale me té cilén
lidhet ankimimi, pér sa e gjykon té arsyeshme, si dhe nése kjo kérkohet nga personi gé
bén ankesén, kérkesén apo njoftimin.



4.21. Me pérfundimin e procedurés sé rishqyrtimit, jo mé voné se 15 dit€ nga data e
pérfundimit t&€ rishqyrtimit, Avokati i Tatimpaguesve bén njoftimin e ankimuesit
népérmjet nj€ opinioni pérmbledhés me rezultatet e rishqyrtimit dhe mbyll praktikén duke
béré€ edhe arkivimin e saj. Nése tatimpaguesi éshté 1 ké€naqur nga zgjidhja e ¢éshtjes, ky
njoftim mbylljeje mund té béhet dhe me gojé. Data dhe ora e njoftimit me gojé duhet té
regjistrohet né kopjen e urdhrit té mbylljes gé ndodhet né zyrén e Avokatit.

4.22. Administrimi i kérkesave, njoftimeve apo ankesave té mbérritura tek Avokati i
Tatimpaguesve béhet népérmjet njé programi kompjuterik, i cili né ¢do kohé mund té jape
informacion né lidhje me ankuesin, objektin e ankimit, ecuriné e trajtimit nga Avokati i
Tatimpaguesve, qé nga marrja né shqyrtim e deri te mbyllja e ¢éshtjes me shénimet
pérkatése té arsyeve dhe rezultateve té mbylljes.

4.23. Né asnjé rast ankimi, kérkesa apo njoftimi i depozituar prané Avokatit té
Tatimpaguesit nuk e pezullon procedurén e shgyrtimit nga ana e drejtorive rajonale apo
drejtorive funksionale té Drejtorisé sé Pérgjithshme té Tatimeve, pér ¢éshtjet gé jané
objekt i ankimit, kérkesés apo njoftimit dhe as procedurén e ekzekutimit té akteve gé kané
dalé nga administrata tatimore pér ato ¢éshtje.

4.24. Cdo shérbim gé ofrohet nga Avokati i Tatimpaguesve éshté pa pagesé.
5. Raportimi

5.1. Avokati i Tatimpaguesve raporton periodikisht te Drejtori i Pérgjithshém né ministri
gé e ka né varési hierarkike, si dhe ¢do tre muaj Sekretari i Pérgjithshém i ministrisé dhe
ministri pérgjegjés pér financat. Njé kopje té raportit, Avokati i Tatimpaguesit ia dérgon
dhe Drejtorisé sé Pérgjithshme té Tatimeve. .

5.2. Pérvec raportimit t& zakonshém, Avokati i Tatimpaguesve i raporton eproréve té
hierarkisé dhe ministrit pérgjegjés pér financat, sa heré gé i kérkohet prej tyre.

5.3. Né rastet kur e gjykon té arsyeshme, Avokati i Tatimpaguesve ka té drejté té kérkojé
té raportojé te eprorét e hierarkisé funksionale dhe ministri pérgjegjés pér financat pér
situata apo ¢éshtje té vecanta, pérvec raportimit periodik.

5.4. Raportimi i Avokatit té Tatimpaguesve duhet té pérfshijé:
5.4.1 Té dhéna cilésore lidhur me:

1) Numrin e ankesave té marra, té pranuara pér investigim gé lidhen me ¢éshtjet dhe
numrin e atyre té refuzuara. Numrin e ¢éshtjeve té mbyllura. Numrin e ¢éshtjeve qé
mbeten té hapura dhe pérgindjen e atyre gé jané té vjetra. Numrin e ¢éshtjeve pér té cilin
ankesa e tatimpaguesit éshté pércaktuar e pavlefshme. Numri i ¢éshtjeve té€ mbyllura, ku
vendimi ka gené né favor té tatimpaguesit dhe volumi i ¢éshtjeve sipas funksionit, do té
raportohen gjithashtu.

i) Numri i urdhrave proceduralé pér shqyrtim gé jané léshuar, mbyllur, mbeten té hapur,
si dhe pérgindja e urdhrave té vjetér. Numri i urdhrave té mbyllur proceduralé pér



shqyrtim, ku vendimi pérfundimtar éshté mbéshtetur nga rekomandimi i Avokatit té
Tatimpaguesit.

iii) Numri i heréve gé Avokati i Tatimpaguesve dhe zévendésdrejtori i pérgjithshém kané
rishikuar njé rast té shqyrtuar apo njé urdhér té ndryshuar dhe kané arritur apo jo né njé
marréveshjeje.

Iv) Pér raportin tremujor gé i drejtohet Ministrisé sé Financave, raporti duhet té pércaktojé
numrin e heréve qé Drejtorit té Pérgjithshém i éshté kérkuar té japé njé vendim
pérfundimtar deri né até masé sa rezultati éshté mbéshtetur nga pozicioni i
zEévendésdrejtorit té pérgjithshém apo ai i Avokatit.

5.4.2. Problematika dhe ¢éshtje gé lidhen me politikat e administrimit:

i) Pérshkrim té problemeve gé hasen mé shpesh, shkaget e tyre dhe veprimet e nevojshme
pér té pakésuar problem té ngjashme né té ardhmen.

i) Raporti do té identifikojé gjithashtu ¢éshtje té ligjit dhe politikés gé rritin pérgjegjésiné
ndaj tatimpaguesve, té cilét tentojné té pérmbushin vullnetarisht detyrimet tatimore.

5.5. Raportet pérshkruajné takime dhe forume né sektorin privat, ku Avokati i
Tatimpaguesve apo personeli i tij kané béré prezantime dhe kané kérkuar opinionin e
tatimpaguesve.

5.6. Raporti do t’i paraqitet Sekretarit t& Pérgjithshém dhe ministrit pérgjegjés pér
financat brenda datés 20 t& muajit gé pason ¢do tremujor né kalendar.

5.7. Né fund té c¢do viti, por jo mé voné se data 31 janar e vitit pasues, Avokati i
Tatimpaguesve harton dhe paraget pérpara ministrit pérgjegjés pér financat raportin vjetor
té punés njévjecare, lidhur me rastet e trajtuara, evidentimet e problematikave, rezulatet
e arritura, si dhe pér rekomandimet e dhéna.

5.8. Avokati i Tatimpaguesve ndérton dhe fagen e vet elektronike né Website té ministrisé
pérgjegjése pér financat, me géllim promovimin e punés dhe problematikave gé ndjek si
institucion né mbrojtje té té drejtave té tatimpaguesve.

6. Shfugizime
Udhézimi nr.37, daté 05.11.2010 shfugizohet.
7. Hyrja né fuqi

Ky udhé&zim hyn né fugi me botimin e tij né Fletoren Zyrtare dhe i shtrin efektet nga 1
Janar 2019.

MINISTER | FINANCAVE DHE EKONOMISE

Anila Denaj

Botuar né Fletoren Zyrtare Nr. 32, daté 15 Mars 2019

Ndryshuar me Udhézimin Nr. 6/1, daté 15.05.2019, botuar né Fletoren Zyrtare Nr. 72, daté 20 Maj 2019

REPUBLIKA E SHQIPERISE
MINISTRIA E FINANCAVE
DHE EKONOMISE
AVOKATI | TATIMPAGUESVE

Nr. /| Prot Tirané, mé [ 1201
Lénda: Urdhér pér rishikim praktike.
DREJTORISE RAJONALE TATIMORE ..............
Adresa: Rruga “ 7

I nderuar Z./Znj. .......c.oooviiiiiininn,

Avokati i Tatimpaguesve po shgyrton ankesén e tatimpaguesit ................c.oeevenen.e.
me NIPT/NUIS ... lidhur me problemin ...,
Bazuar né dispozitat e Udhézimit Nr. .... té Ministrit t€ Financave dhe Ekonomisg, daté
.............. “Pér funksionet, pérgjegjésité dhe procedurat g€ do té zbatohen nga Avokati

I Tatimpaguesve dhe procedurat gqé do té ndigen nga tatimpaguesit, urdhéroj kryerjen e
verifikimeve té nevojshme dhe shqyrtimin e problemit gé vijon:

PErshKIIMI 1 AnKESES: ... vttt e e e e e,

Pérsa mé sipér, bazuar né dispozitat e udhézimit té sipérpérmendur, lutemi na dérgoni
rezultatet e shqyrtimit té praktikés brenda 30 (tridhjeté) ditéve nga marrja e kétij urdhéri.
Ju faleminderit.

AVOKAT | TATIMPAGUESVE

Konceptoi: .......cco.....
Daté:



&

N

REPUBLIKA E SHQIPERISE
MINISTRIA E FINANCAVE
DHE EKONOMISE
AVOKATI | TATIMPAGUESVE

Nr. /| Prot Tirang, mé /[ /201

Lénda: Urdhér pér rishikim procedurial.

DREJTORISE SE PERGJITHSHME TE TATIMEVE
DREJTORISE SE .....coeevveiiiiinnnnnnnnnnee.
Adresa: Rruga “Gjin Bue Shpata”, TIRANE

I nderuar Z./Znj. ..........oooiiiiin.

Avokati i Tatimpaguesve po shqyrton ankesén e tatimpaguesit ..............ccoeeeueennn...
me NIPT/NUIS ...................... , ose ankesén e institutit.shogatés/pérfagésisé sé
tatimpaguesve etj., lidhur me problemin ........................oo.

Bazuar né dispozitat e Udhézimit Nr. ..... t& Ministrit té Financave dhe Ekonomisé, daté
................. “Pér funksionet, pérgjegjésité dhe procedurat qé do té zbatohen nga
Avokati i Tatimpaguesve dhe procedurat gé do té ndigen nga tatimpaguesit, urdhéroj
rishikimin e procedurés:

Bashkeéngjitur jané fakte dhe argumente lidhur me kété ndryshim.

Pérsa mé sipér, bazuar né dispozitat e udhézimit té sipérpérmendur, lutemi na dérgoni
rezultatet e shqyrtimit té praktikés brenda 30 (tridhjeté) ditéve nga marrja e kétij urdhéri.

Ju faleminderit.

AVOKAT | TATIMPAGUESVE

Konceptoi: ..o
Daté:



